
Հայաստանի Հանրապետության կառավարության որոշման նախագիծը բխում է 2026 թվականին Երևանում անցկացվելիք Եվրոպական քաղաքական համայնքի 8-րդ գագաթնաժողովի  կազմակերպման և անցկացման շրջանակներում ապրանքների, աշխատանքների և ծառայությունների ձեռքբերման անհրաժեշտությունից: 
Եվրոպական քաղաքական համայնքը քաղաքական ֆորում է, որի նպատակն է՝ ստեղծել համագործակցության հարթակ՝ Եվրոպայի բոլոր երկրների համար (նաև ԵՄ անդամ չհանդիսացողների), քննարկելու ընդհանուր քաղաքական, անվտանգային ու էներգետիկ խնդիրները։
Այս հարթակը Հայաստանի համար կարևոր է, քանի որ այն հնարավորություն է տալիս՝
· բարձրացնել տարածաշրջանային անվտանգության խնդիրներ,
· խթանել հարաբերությունները ԵՄ-ի և եվրոպական երկրների հետ,
· ամրապնդել միջազգային աջակցությունը։
Մասնակցելով ԵՔՀ-ի բոլոր հանդիպումներին՝ Հայաստանը հայտ է ներկայացրել հյուրընկալելու առաջիկա ԵՔՀ գագաթնաժողովներից մեկը:  2025թ. մայիսին հայտարարվել է, որ 2026թ. ԵՔՀ գարնանային գագաթնաժողովը կհյուրընկալվի Հայաստանում, ինչը ևս մեկ անգամ վկայում է Հայաստանի ակտիվ ներգրավվածության և տարածաշրջանային համագործակցության ամրապնդման պատրաստակամության մասին։
[bookmark: _GoBack]Հաշվի առնելով գագաթնաժողովին նախատեսվող մասնակիցների բարձր մակարդակը և միջոցառման հույժ կարևորությունը, ինչպես նաև դրա շրջանակներում ձեռք բերվող գնման առարկաների առանձնահատկությունները, ՀՀ կառավարության որոշման նախագծով առաջարկվում է գագաթնաժողովի կազմակերպման նպատակով ապրանքների, աշխատանքների և ծառայությունների գնման գործընթացների շրջանակում գնման ընթացակարգի մասնակիցներին ներկայացվող որակավորման չափանիշները, մասնակիցների կողմից հայտի, իսկ ընտրված մասնակցի կողմից պայմանագրի և (կամ) որակավորման ապահովման չափերը կամ դրանց ներկայացման անհրաժեշտության առկայությունը կամ բացակայությունը, կանխավճարի չափը և մարման կարգը, ինչպես նաև պայմանագրին ներկայացվող հիմնական պայմանները սահմանել գնման հայտերով:
Հիմք ընդունելով վերոգրյալը՝ անհրաժեշտություն է առաջացել սահմանել գնման գործընթացի կազմակերպման առանձնահատկություններ:
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի առաջացնի:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն 
Նախագիծը ուղղակիորեն չի բխում ռազմավարական փաստաթղթերից, սակայն այն դիտարկվում է ՀՀ կառավարության 2021թ. նոյեմբերի 18-ի N 1902-L որոշմամբ հաստատված՝ ՀՀ կառավարության 2021-2026թթ. գործունեության միջոցառումների ծրագրի «Արտաքին գործերի նախարարություն» բաժնի 7-րդ կետից՝ «Եվրոպական երկրների և Եվրոպական միության հետ երկկողմ և բազմակողմ համագործակցության ընդլայնում» միջոցառումից: 

